
PTA-FTSM-2018-030 
 

 

PEMBANGUNAN PAPAN PEMUKA SISTEM PENGURUSAN RISIKO 
  
 

Megat Izzat Syazwan Bin Ridzuan 
Dr. Zulkefli Bin Mansor 

 
Fakulti Teknologi & Sains Maklumat, Universiti Kebangsaan Malaysia 

 
ABSTRAK  

  
Sistem Pengurusan Risiko adalah salah satu sistem dimana banyak data dan maklumat seperti isu dan risiko 
diterima setiap hari. Maklumat tersebut perlu dimaklumkan kepada pihak yang bertanggungjawab seterusnya 
tindakan akan diambil dengan berpandukan garis panduan yang ada. Proses tersebut mengambil masa yang lama 
kerana pihak pengurusan atau pihak yang bertanggungjawab perlu menyemak dokumen dan laporan di tempat 
yang berbeza seterusnya merujuk garis panduan yang disediakan oleh pihak universiti untuk menyelesaikan 
sesuatu risiko. Oleh itu, sistem pengurusan risiko berasaskan web dengan berkonsepkan papan pemuka akan 
dibangunkan. Keperluan sistem akan diperoleh daripada wawancara bersama pihak berkepentingan yang akan 
menggunakan sistem ini seperti Ketua Program, Ketua Jaminan Kualiti, Pengurus serta Timbalan Dekan di 
semua fakulti di Universiti Kebangsaan Malaysia (UKM). Metodologi kajian lain yang akan dijalankan adalah 
menganalisis dokumen bagi memperoleh fungsi yang boleh dimasukkan ke dalam sistem. Perkakasan yang 
digunakan untuk membangunkan sistem ini adalah komputer riba dan perisian yang digunakan adalah seperti 
XAMPP 7.0.23, Sublime Text Editor 3, Laravel 5.5 dan Bootstrap Studio v2.2.4. Projek ini dianggap berjaya 
apabila bahan boleh serah iaitu kertas cadangan dan produk akhir berjaya disiapkan serta mencapai objektif, 
sekaligus dapat membantu pihak pengurusan dalam gerak kerja harian mereka menyelesaikan risiko berbangkit. 
Kesimpulannya, sistem yang berkonsepkan papan pemuka ini dapat memberikan paparan yang lebih mudah dan 
ringkas bagi pengguna untuk menganalisis data. 

    
 

� 1  PENGENALAN  

Sistem maklumat memainkan peranan yang besar dalam dunia digital semasa. Terdapat 

pelbagai cara untuk mentafsir definisi sistem maklumat, sebagai contoh, dalam bidang 

perniagaan, frasa sistem maklumat ialah satu gabungan perkakasan, perisian, infrastruktur 

dan kakitangan terlatih yang diatur untuk membantu dalam perancangan, pengawalan, 

penyelarasan dan pembuatan keputusan di dalam sesuatu organisasi(BusinessDictionary 

2016). Daripada pandangan lain, sistem maklumat ialah suatu perisian bersepadu yang 

digunakan bagi mengumpul, menyimpan dan memproses data selain membekalkan 

maklumat, pengetahuan serta keluaran digital(Vladimir Zwass 2016). Secara umumnya, 

sistem maklumat adalah gabungan perkakasan dan perisian digunakan bagi membantu 

manusia dalam pengurusan dan penganalisian maklumat serta membantu manusia membuat 

keputusan berdasarkan maklumat tersebut.  

Data juga berada di mana-mana – dari jualan, pemasaran, operasi IT, pengurusan 

sesebuah organisasi dan lain-lain. Mengurus dan mengekstrak nilai sebenar dari semua data 

itu merupakan cabaran utama yang dihadapi para eksekutif di semua peringkat dalam 

organisasi. Dalam mencari jalan untuk memudahkan data untuk dianalisis dan diedarkan, 

eksekutif sering mendapati diri mereka dengan cepat berurusan dengan data dan maklumat 

yang terlalu banyak sekaligus merumitkan kerja mereka.   

Kesan daripada kewujudan sistem maklumat dan data yang banyak adalah papan 

pemuka. Papan pemuka umumnya adalah nama lain bagi Sistem Maklumat Eksekutif (EIS). 

Papan pemuka adalah pandangan yang mudah difahami mengenai petunjuk prestasi utama 

sesuatu organisasi yang membenarkan pengguna untuk mengenal pasti keputusan dan 

bertindak ke atas peluang dengan cepat(Briggs 2014). Data dan maklumat dipamerkan secara 

grafik menggunakan rajah dan carta, justeru memudahkan pengguna untuk memahami 

keadaan secara menyeluruh. 

Sistem Pengurusan Risiko adalah salah satu sistem dimana banyak data dan maklumat 

yang diterima setiap hari. Maklumat tersebut perlu dimaklumkan kepada pihak yang 

bertanggungjawab seterusnya tindakan diambil dengan berpandukan garis panduan yang ada. 

Sistem berkonsepkan papan pemuka adalah perlu bagi melancarkan gerak kerja pihak 

pengurusan yang menggunakan sistem ini setiap hari. 

  

  2  PENYATAAN MASALAH  

Pihak pengurusan perlu pantau segala risiko yang berbangkit di fakulti mereka yang boleh 

berpunca daripada pelbagai pihak. Pihak pengurusan perlu memeriksa dan mengasingkan 

mereka mengikut kategori, tahap risiko dan pihak yang bertanggungjawab bagi risiko 

tersebut. Kemudian, pihak yang bertanggungjawab perlu mengemukakan jalan penyelesaian, 

mengambil tindakan dan seterusnya melakukan pemantauan secara berterusan untuk 

memastikan risiko tersebut sudah diselesaikan sepenuhnya. Proses tersebut mengambil masa 

dan tenaga yang banyak kerana pihak pengurusan atau pihak yang bertanggungjawab perlu 

menyemak dokumen dan laporan yang berbeza mengikut garis panduan yang disediakan oleh 

pihak universiti untuk menyelesaikan sesuatu risiko. Ini boleh mengakibatkan banyak isu 

pertangguhan kerana proses yang rumit. 

Seterusnya, masalah yang kerap dihadapi oleh pihak pengurusan adalah risiko yang 

dilaporkan tidak dimaklumi oleh pihak yang bertanggungjawab. Ini akan mengakibatkan 

risiko tersebut menjadi lebih kritikal dari masa ke semasa. Kaedah peringatan sedia ada 

adalah tidak efisien iaitu melalui peringatan secara lisan ataupun bertulis. Tambahan pula, 

semua risiko dan laporan perlu diagihkan kepada pihak bertanggungjawab secara manual. Ini 

akan menyukarkan pihak pengurusan kerana mereka perlu merujuk garis panduan sebelum 

memaklumkan kepada pihak yang bertanggungjawab untuk sesuatu risiko. 

Di samping itu, pihak pengurusan menghadapi kesusahan untuk menganalisis data 

atau maklumat yang diterima melalui sistem pengurusan risiko kerana tidak terdapat sistem 

sokongan keputusan yang bersesuaian. Mereka perlu menyemak dan menganalisis semua 

dokumen dan laporan untuk mencari jalan penyelesaian atau pencegahan bagi 

meminimumkan risiko yang dilaporkan.  

 

  3  OBJEKTIF KAJIAN  

Objektif projek ini adalah untuk membangunkan sistem pembangunan risiko yang 

membolehkan: 

i. Pengguna mendaftar, mengemaskini dan menyemak risiko. 

ii. Pengguna melihat gambaran keseluruhan pengurusan risiko melalui laporan analitik 
berkonsepkan papan pemuka. 

iii. Pengguna menerima pemberitahuan melalui sistem jika sebarang risiko atau isu 
memerlukan perhatian mereka. 

iv. Pengguna menyemak garis panduan yang dikeluarkan universiti melalui sistem. 

 

  4  METOD KAJIAN  

Projek ini dibangunkan menggunakan pembangunan sistem bertokok di mana fungsi baru 

ditambah di setiap lelaran. Perubahan dari segi reka bentuk juga dilaksanakan jika perlu di 

setiap lelaran. Metodologi ini dipilih untuk melibatkan peihak berkepentingan bagi sistem ini 

dalam proses pembangunan untuk memastikan sistem ini mengikut keperluan pihak 

berkepentingan. Di samping itu, metodologi ini juga boleh menghasilkan prototaip bagi 

setiap komponen atau modul sistem dalam tempoh masa yang pendek berbanding dengan 

metodologi lain seperti model air terjun. Rajah berikut menunjukkan ilustrasi kepada 

metodologi pembangunan sistem bertokok.(Zoe Fraade-Blanar 2014) 

  

Rajah 1 Model Pembangunan Sistem Bertokok 

  

Metodologi ini terdiri daripada empat fasa utama di setiap lelaran seperti di bawah: 

i) Perancangan dan Keperluan 

Di dalam fasa ini, kaedah wawancara bersama pihak berkepentingan serta bakal pengguna 

akan dijalankan. Kaedah ini dipilih kerana komunikasi dua hala memudahkan pengumpulan 

maklumat mengenai keperluan sistem selain mengurangkan kadar mendapatkan maklumat 

salah kerana sebarang ketidakfahaman boleh diselesaikan ketika sesi wawancara tersebut. 

Penganalisian dokumen sedia ada juga akan dibuat bagi pemerolehan keperluan. 

ii) Analisis dan Reka Bentuk 

Untuk fasa ini, keperluan yang telah diperoleh daripada pihak berkepentingan akan dianalisis 

dan beberapa reka bentuk akan dihasilkan (reka bentuk seni bina, reka bentuk antara muka, 

reka bentuk komponen dan reka bentuk struktur data) dan digambarkan dalam bentuk model 

antaranya model objek, model jujukan, model struktur dan model aliran data. Reka bentuk 

dan model ini bertujuan sebagai rujukan mudah semasa fasa pengaturcaraan. 

iii) Pengaturcaraan dan Pembangunan 

Reka bentuk yang telah dihasilkan akan ditafsirkan ke dalam bentuk kod. Pada fasa ini, 

fungsi sistem seharusnya sudah boleh digunakan. Oleh kerana sistem ini beroperasi atas 

talian, kod ini sepatutnya ditulis menggunakan bahasa pengaturcaraan untuk pembangunan 

berasaskan web. 

iv) Pengujian 

Ini ialah fasa di mana sistem yang telah dibangunkan akan diuji untuk mengesan ralat di 

dalam pengaturcaraan dan membuang ralat tersebut melalui proses penyahpepijatan. Fasa ini 

penting untuk memastikan sistem berjalan lancar. 

 

  5  HASIL KAJIAN  

Bahagian ini membincang hasil daripada kajian ini iaitu Papan Pemuka Sistem Pengurusan 

Risiko. Sistem yang berasaskan web ini membolehkan pengguna melihat gambaran 

keseluruhan pengurusan risiko di organisasi masing-masing dengan mudah, serta 

membolehkan pengguna yang menggunakan sistem ini memastikan setiap pengguna lain 

yang bertanggungjawab ke atas suatu risiko sentiasa dimaklumkan. Sistem ini juga 

mempamerkan gambaran keseluruhan pengurusan risiko dalam bentuk carta, graf dan jadual 

bagi memudahkan pengguna melihat dan membuat keputusan dengan lebih berkesan. Rajah 

dibawah merupakan antara muka bagi sistem ini: 

 

Rajah 2 Antara Muka Log Masuk Pengguna 

Rajah 2 merupakan antara muka pertama yang akan pengguna lihat sebelum memasuki 

sistem. Pengguna berdaftar perlu memasukkan identiti (ID) pengguna dan kata laluan yang 

betul sebelum dibenarkan masuk ke dalam sistem. Sistem akan mengesahkan maklumat yang 

diisi pengguna dengan menyemak data di dalam pangkalan data. 

 

Rajah 3 Antara Muka Pendaftaran Pengguna 

Rajah 3 adalah di mana pengguna baru mengisi maklumat pendaftaran sebelum mereka boleh 

log masuk ke dalam sistem. Borang pendaftaran akan dihantar selepas semua maklumat yang 

diisi pengguna mengikut format yang ditetapkan. Pengguna perlu menunggu sehingga 

pendaftaran disahkan oleh Ketua Jaminan Kualiti bagi fakulti masing-masing sebelum 

pengguna tersebut boleh mengakses sistem. 

Rajah 4 Antara Muka Menetusah Pengguna 

Selepas pendaftaran berjaya, borang pendaftaran akan dipaparkan seperti dalam rajah 4 bagi 

semakan oleh Ketua Jaminan Kualiti. 

 

Rajah 5 Antara Muka Senarai Pengguna 

Rajah 5 adalah  antara muka bagi pentadbir untuk melihat senarai pengguna berdaftar di 

dalam sistem bagi tujuan rujukan. 

Cop
yri

gh
t@

FTSM



PTA-FTSM-2018-030 
 

 

 

Rajah 6 Antara Muka Laman Utama untuk Melihat Senarai Risiko 

Rajah 6 merupakan laman utama sistem di mana pengguna boleh melihat senarai semua risiko yang telah didaftarkan. Secara lalai, risiko akan 

disusun mengikut tarikh risiko didaftarkan ke dalam sistem. 

Rajah 7 Antara Muka Laporan Analitik 

Rajah 7 memaparkan laporan analisis yang divisualisasikan kepada pengguna. Penggunaan graf bar, graf baris dan carta adalah model yang 

digunakan. 

Rajah 8 Antara Muka Pendaftaran Risiko Baru 

Rajah 8 merupakan halaman di mana pengguna boleh mendaftar risiko baru. Penggunaan bar 

pilih secara dinamik akan memudahkan pengguna untuk memilih kategori dan proses 

berkaitan. 

 

Rajah 9 Antara Muka untuk Sunting Risiko 

Rajah 9 pula adalah halaman bagi pengguna untuk mengemas kini atau menyunting risiko 

yang telah didaftarkan ke dalam sistem. Identiti (ID) risiko tidak boleh diubah bagi 

mengelakkan lewahan data. 

 

Rajah 10 Antara Muka Maklumat Risiko 

Rajah 10 merupakan antara muka bagi memaparkan maklumat lebih terperinci tentang risiko 

semasa yang telah didaftarkan. 

 

Rajah  11 Antara Muka Senarai Tahap Risiko 

Rajah 11 menunjukkan senarai tahap risiko yang telah ditetapkan oleh pihak universiti di 

dalam garis panduan yang dikeluarkan. Rajah 12 pula merupakan antara muka bagi pengguna 

mengurus profil mereka. 

 

Rajah 12 Antara Muka Urus Profil Pengguna 

  

 

Rajah 13  Antara Muka Notifikasi 

Rajah 13 menunjukkan fungsi pemberitahuan di mana ia akan mengingatkan pengguna jika 

terdapat apa-apa risiko yang memerlukan perhatian mereka. 

Rajah 14 Antara Muka Garis Panduan Pengurusan Risiko 

Rajah 14 menunjukkan senarai tahap risiko yang telah ditetapkan oleh pihak universiti di 

dalam garis panduan yang dikeluarkan. 

 

 6  KESIMPULAN  

Sistem Pengurusan Risiko yang berasaskan web ini dapat membantu pihak pengurusan untuk 

menyemak, merekod, merawat dan memantau risiko yang berlaku di fakulti masing-masing. 

Ini akan meningkat produktiviti kerja pihak pengurusan secara tidak langsung kerana semua 

kerja berkaitan pengurusan risiko boleh dilakukan di satu tempat sahaja. Ini akan 

menyenangkan. Adalah diharapkan ini akan membantu pihak pengurusan dalam mengurus 

risiko seterusnya mencari jalan penyelesaian bagi mengurangkan risiko yang sama berlaku di 

masa akan datang. Kos, tenaga dan masa dapat dikurangkan dan dalam jangka masa panjang, 

ia dapat meningkatkan mutu kualiti kerja pihak universiti. Kedatangan pelajar baharu bagi 

setiap sesi bermaksud risiko baru akan sentiasa terjadi jika tiada pelan pengurangan 

dilakukan. Oleh itu, dengan wujudnya sistem ini, gambaran keseluruhan suatu fakulti dapat 

dilihat dan diteliti dengan lebih mudah, sekaligus membantu pihak pengurusan dalam 

mencegah dan merawat risiko sedia ada atau yang akan berlaku. 

  

   

�  

